ԱՄՓՈՓԱԹԵՐԹ
«Հայաստանի Հանրապետության 2017 թվականի պետական բյուջեում վերաբաշխում, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և ՀՀ տնտեսական զարգացման և ներդրումների նախարարության Զբոսաշրջության պետական կոմիտեին գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	Հ/Հ
	Առարկության, առաջարկության հեղինակը, ստացման ամսաթիվը
	Առարկության, առաջարկության բովանդակությունը
	Եզրակացություն

	1.
	ՀՀ ֆինանսների նախարարության 09.03.2017թ.

N01/82-2/3891-17 գրություն
	ՀՀ ֆինանսների նախարարությունը քննարկել է «Հայաստանի Հանրապետության 2017 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և ՀՀ տնտեսական զարգացման և ներդրումների նախարարության Զբոսաշրջության պետական կոմիտեին գումար հատկացնելու մասին» ՀՀ կառավարության որոշման նախագիծը` ՀՀ տնտեսական զարգացման և ներդրումների նախարարության Զբոսաշրջության պետական կոմիտեի պահպանման ծախսերի ֆինանսավորման նպատակով 2017 թվականին ՀՀ կառավարության պահուստային ֆոնդից 62.1 մլն դրամ հատկացնելու վերաբերյալ, որից 37.7 մլն դրամը ՀՀ տնտեսական զարգացման և ներդրումների նախարարության աշխատակազմի պահպանման ծրագրի միջոցների հաշվին, և հայտնում է, որ նախարարության աշխատակազմի պահպանման ծախսերից պակասեցվող գումարի հաշվարկը կատարվել է 17 միավորի համար` միայն աշխատանքի վարձատրության մասով, մինչդեռ ՀՀ վարչապետի 09.02.2017թ. N 109-Ն որոշումով նախարարության աշխատակազմի կառուցվածքային ստորաբաժանումների աշխատողների թվաքանակը պակասեցվել է 23 միավորով, ուստի անհրաժեշտ է պակասեցումների հաշվարկը ներկայացնել 23 միավորի համար և նախարարության աշխատակազմի պահպանման ծախսերի բոլոր հոդվածներից:

Միաժամանակ առաջարկում ենք կոմիտեի պահպանման ծախսերը կատարել ՀՀ 2017 թվականի պետական բյուջեով նախարարությանը հատկացված միջոցներից:
	Չի ընդունվել

Հայաստանի Հանրապետության տնտեսական զարգացման և ներդրումների նախարարության զբոսաշրջության պետական կոմիտեի (այսուհետ` կոմիտե) պահպանման ծախսերի ֆինանսավորման նպատակով նախարարության պահպանման ծախսերից միայն աշխատավարձի մասով պակասեցվող գումարի հաշվարկը կատարվել է 17 հաստիքային միավորների համար, քանի որ ՀՀ կառավարության 16.02.2017թ. N 130-Ն որոշմամբ ՀՀ կառավարության կառուցվածքում ավելացել է «Զորահավաքային նախապատրաստության և զորահավաքային ծրագրերի բաժին» կառուցվածքային ստորաբաժանումը, ինչի վերաբերյալ ՀՀ կառավարության աշխատակազմի ղեկավար-նախարարի մոտ դեռևս 2016 թվականի վերջին կայացած քննարկման արդյունքներով նախատեսվում է իրականացնել հոդվածային վերաբաշխումներ։ Բացի դրանից, քանի որ կոմիտեն նոր է ստեղծվում, անհրաժեշտ է նախատեսել այնպիսի ծախսեր, որոնք կապահովեն կոմիտեի բնականոն գործունեությունը և կնպաստեն կանոնադրական խնդիրների և գործառույթների իրականացմանը։ 

Մասնավորապես առաջարկվում է հատկացնել համակարգչային սարքավորումների (համակարգիչներ, տպիչներ, պատճենահանման սարք, գունավոր տպիչ) ձեռքբերման ծախսեր, գործունեության բնույթից ելնելով` տեղական գործուղման ծախսեր, կնիքի ձեռքբերման և այլ մասնագիտական ծախսեր, քաղաքացիական ծառայողների մրցույթների անցկացման հետ կապված տեղեկատվական ծառայություններ, զբոսաշրջության ոլորտի հետ կապված ձեռնարկների և բրոշյուրների տպագրության ծախսեր և այլն։ Հարկ է նշել, որ 2017 թվականի պետական բյուջեով նախարարության պահպանման ծախսերում համապատասխան ծախսեր չեն նախատեսվել կամ դրանց նախատեսված քանակները բավարար չեն նույնիսկ նախարարության կարիքների համար։ Բացի դրանից ՀՀ կառավարության 2016 թվականի դեկտեմբերի 22-ի N 1349-Ա որոշմամբ նախարարության աշխատակազմին ամրացվել է թվով 4 հատ տրանսպորտային միջոցներ, որից 3-ը սպասարկելու են կոմիտեին, իսկ 2017 թվականի պետական բյուջեով մեքենաների շահագործման համար նախարարության պահպանման ծախսերի գծով ֆինանսավորումը նախատեսված է 15 ավտոմեքենաների հաշվարկով։ Այդ իսկ պատճառով որոշմամբ նախատեսվում է նաև կոմիտեին հատկացված մեքենաների շահագործման հետ կապված ծախսեր՝ վառելիք, սպասարկում, ապահովագրություն։

	2.
	ՀՀ արդարադատության նախարարության 16.03.2017թ.

N 01/14/4060-17 գրություն
	«Հայաստանի Հանրապետության 2017 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու և ՀՀ տնտեսական զարգացման և ներդրումների նախարարության Զբոսաշրջության պետական կոմիտեին գումար հատկացնելու մասին» ՀՀ կառավարության որոշման նախագիծը համապատասխանում է ՀՀ օրենսդրությանը:
	


ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ
               ՆԵՐԴՐՈՒՄՆԵՐԻ ՆԱԽԱՐԱՐ





ՍՈՒՐԵՆ ԿԱՐԱՅԱՆ
